
	Eitem Agenda
	8.1.1



	Cofnodion Cymeradwy Pwyllgor Archwilio, Risg a Sicrwydd BIPCTM



	Dyddiad ac Amser y Cyfarfod
	Dydd Iau 14 Awst 2025 @ 10:30am 

	Lleoliad 
	Ar-lein drwy Microsoft Teams



	Aelodau’n Bresennol
	Patsy Roseblade
	Aelod Annibynnol (Cadeirydd y Pwyllgor)

	
	Dilys Jouvenat
	Aelod Annibynnol (Is-Gadeirydd y Pwyllgor)

	
	Kath Palmer 
	Is-Gadeirydd/Aelod Annibynnol

	
	Kathy Mason
	Aelod Annibynnol


	
	Helen Lentle
	Aelod Annibynnol


	Hefyd yn Bresennol
	Sally May 
	Cyfarwyddwr Gweithredol Cyllid 


	
	Dom Hurford
	Cyfarwyddwr Meddygol Gweithredol


	
	Richard Hughes
	Dirprwy Gyfarwyddwr Gweithredol Nyrsio – Ar gyfer Eitem 5.3 ar yr Agenda

	
	Claire Thompson
	Cyfarwyddwr Gweithredol Strategaeth a Thrawsnewid – Am Ran o’r Cyfarfod ar Gyfer Eitem 7.3.4 ar yr Agenda

	
	Owen James
	Pennaeth Cyllid Corfforaethol


	
	Alison Williams 
	Arbenigwr Atal Twyll Lleol


	
	Michelle Newport-Edwards
	Arbenigwr Atal Twyll Lleol


	
	Cally Hamblyn
	Cyfarwyddwr Cynorthwyol Llywodraethiant a Risg (Ysgrifenyddiaeth y Cyfarfod)

	
	Darren Griffiths
	Rheolwr Archwilio (Perfformiad) – Archwilio Cymru

	
	Steve Stark
	Archwilydd – Archwilio Cymru


	
	Paul Dalton
	Pennaeth Archwilio Mewnol


	
	Emma Samways 
	Dirprwy Bennaeth Archwilio Mewnol


	
	Andrew Doughton 
	Archwilydd – Archwilio Cymru – ar gyfer eitem 7.5 ar yr agenda

	Yn Arsylwi
	Kelly Eddington 
	Swyddog Cydymffurfiaeth a Sicrwydd Ansawdd 

	Eitem ar yr Agenda 
	Busnes y Cyfarfod

	1. 
	MATERION RHAGARWEINIOL 

	1.1 
	Croeso a Chyflwyniadau

	
	Croesawodd P. Roseblade, Cadeirydd y Pwyllgor bawb i’r cyfarfod, yn arbennig y rhai a oedd yn ymuno am y tro cyntaf, y rhai a oedd yn arsylwi, a’r cydweithwyr oedd yn ymuno ar gyfer eitemau penodol ar yr agenda. Nodwyd hefyd drefn y cyfarfod gan ei fod yn digwydd ar-lein.  Nododd yr Aelodau y byddai'r cyfarfod yn cael ei recordio er mwyn cynorthwyo Ysgrifenyddiaeth y Pwyllgor i sicrhau cywirdeb y trafodaethau a'r penderfyniadau sy'n ymwneud â chraffu a wnaed yn ystod y cyfarfod.  Nododd yr aelodau y byddai'r recordiad yn cael ei ddinistrio unwaith y byddai'r cofnodion wedi'u cadarnhau fel rhai cywir. Cadarnhaodd yr aelodau eu bod yn hapus i barhau.  

Dywedodd P. Roseblade y byddai, ar ddiwedd y cyfarfod, yn ceisio barn yr Aelodau ynghylch sut aeth y cyfarfod. 

	1.2
	Ymddiheuriadau am Absenoldeb

	
	Cafwyd ymddiheuriadau oddi wrth:
· Gareth Watts – Cyfarwyddwr Llywodraethu Corfforaethol BIPCTM (Cally Hamblyn – Cyfarwyddwr Cynorthwyol Llywodraethu a Risg yn Dirprwyo)
· Mark Jones – Rheolwr Archwilio, Archwilio Cymru (Steve Stark yn Dirprwyo)
· Nathan Couch – Arweinydd Archwilio, Archwilio Cymru (Darren Griffiths yn Dirprwyo)
· Matthew Evans – Pennaeth Gwrth-Dwyll Lleol (Alison Williams a Michelle Newport-Edwards yn Dirprwyo)

	1.3
	Datganiadau o Fuddiant

	
	Ni nodwyd unrhyw ddatganiadau.

	2. 
	BUSNES YR AGENDA GYDSYNIO 

	2.1

	Atgoffodd y Cadeirydd yr Aelodau fod yr agenda wedi'i hail-fformatio i gynnwys eitemau’r agenda gydsynio ar ddiwedd yr agenda. Gofynnodd a oedd unrhyw eitemau o'r agenda gydsynio (Eitem 8) yr oedd Aelodau'r Pwyllgor yn dymuno’u cyflwyno i'r brif agenda i'w trafod. Nid oedd unrhyw eitemau. 

	3. 
	PRIF AGENDA

	3.1
	Cofnod Gweithredu

	
	Cyflwynodd C Hamblyn y cofnod gweithredu gan nodi pa gamau a gynigiwyd i'w cau a'r diweddariad mewn perthynas â'r un cam gweithredu agored sy'n weddill.

	Penderfyniad:
	TRAFODODD a NODODD y Pwyllgor y Cofnod Gweithredu a
 CHYMERADWYODD i’r camau gweithredu gael eu cau.

	3.2
	Materion sy'n Codi sydd heb gael eu cynnwys yn y Cofnod Gweithredu

	
	Ni nodwyd unrhyw faterion pellach.

	4. 
	TREFNIADAU LLYWODRAETHU'R PWYLLGOR / GWELLA GOFAL 

	4.1
	Y Gofrestr Risg Sefydliadol

	
	Cyflwynodd C Hamblyn fersiwn Gorffennaf o'r Gofrestr Risg Sefydliadol, gan dynnu sylw'r aelodau at y diweddariadau manwl a gafwyd yn y Papur Clawr a'r Atodiad i'r adroddiad. Tynnodd sylw at y ffaith bod y risgiau'n cael eu diweddaru'n rheolaidd, a soniodd am yr ymgysylltiad sylweddol gan Grwpiau Gofal a Chyfarwyddiaethau Canolog.

Rhoddodd y Pwyllgor ganmoliaeth i’r rhai a oedd yn rhan o ddatblygu'r Gofrestr Risg Sefydliadol, gan ddweud ei fod yn darparu gwerthusiad cynhwysfawr o'r risgiau lefel uchel gan ddileu'r angen am ragor o eglurder neu gwestiynau pellach yn ystod y cyfarfod. 

Tynnodd P Roseblade sylw at y risg a nodwyd ar dudalen 6 o’r papur clawr, “Lack of Resuscitaire in Princess of Wales Hospital Emergency Department” (Datix Risk ID 6152), a cheisiodd sicrwydd ynghylch pryd y byddai’r uned yn cael eu hoffer Adfywio eu hunain. Dywedodd C Hamblyn fod y risg hon yn cael ei diweddaru ar gyfer rhifyn mis Medi o'r Gofrestr Risg Sefydliadol, ond ei bod yn gwybod bod yr uned yn disgwyl yr offer yn fuan, os nad ydyn nhw eisoes wedi'i dderbyn. Bydd diweddariad yn cael ei gofnodi yn y diweddariad nesaf i'r Pwyllgor.


	Penderfyniad:
	ADOLYGWYD ac YSTYRIWYD y Gofrestr Risg Sefydliadol

	Cam gweithredu:
	Fersiwn mis Medi o'r Gofrestr Risg Sefydliadol i gofnodi'r wybodaeth ddiweddaraf am “Lack of Resuscitaire in Princess of Wales Hospital Emergency Department” (Datix Risk ID 6152).

	4.2
	Diwygiadau Dros Dro i Bennod 11 o'r Cyfarwyddiadau Ariannol Sefydlog Enghreifftiol ar gyfer Byrddau Iechyd Lleol

	
	Cyflwynodd C Hamblyn yr adroddiad, a nododd yr Aelodau mai'r newid i'r Cyfarwyddiadau oedd sicrhau cydymffurfiaeth â Rheoliadau Gwasanaethau Iechyd (y Gyfundrefn Dethol Darparwyr) (Cymru) 2025 a Deddf Caffael 2023 (ac offerynnau isradd cysylltiedig), a oedd yn ei gwneud yn ofynnol i ddiwygio Pennod 11 o Gyfarwyddiadau Ariannol Sefydlog y Byrddau Iechyd.

Dywedodd S May bod y newid yn cyflwyno fframwaith deddfwriaethol sy’n wahanol iawn i'r un y mae'r Bwrdd Iechyd yn gweithredu ynddo ar hyn o bryd. 

Gofynnodd P Roseblade am baragraff o grynodeb ar gyfer diweddariadau o'r fath yn y dyfodol, a hynny er mwyn nodi unrhyw newidiadau i’r Cyfarwyddiadau Ariannol Sefydlog yn glir ac yn weladwy i'r darllenydd.


	Penderfyniad:
	CYMERADWYWYD bod yr adroddiad I GAEL EI GYMERADWYO GAN Y BWRDD


	Cam gweithredu:
	Cynnwys paragraff o grynodeb yn niweddariadau'r Rheolau Sefydlog a'r Cyfarwyddiadau Ariannol Sefydlog yn y dyfodol, er mwyn i unrhyw welliannau gael nodi'n fanwl ac yn amlwg i'r darllenydd.

	5. 
	GWEITHGAREDD LLYWODRAETHU ARIANNOL

	5.1
	Adroddiad Colledion a Thaliadau Arbennig

	
	Cyflwynodd S May adroddiad a oedd yn tynnu sylw at y gost ychwanegol sylweddol bosibl sy'n gysylltiedig â Chronfa Risg Cymru. Dywedodd bod y gronfa yn gweld risg o orwariant o £42m ar gyfer Cymru gyfan yn 2025–2026. Yn seiliedig ar y cytundeb rhannu risg, byddai hyn yn cyfateb i risg gorwariant o tua £6.5m i'r Bwrdd Iechyd. 

Dywedodd  S May fod hyn yn cael ei adrodd fel risg ariannol ar hyn o bryd, tra bod gwaith pellach yn cael ei wneud ar yr amcangyfrif o’r effaith. O ganlyniad, nid yw hyn wedi'i adlewyrchu yn y rhagolwg o'r sefyllfa ariannol eto, ond disgwylir iddo ddod yn bwysau yn ddiweddarach yn y flwyddyn. Nodwyd bod y risg hon wedi'i chynnwys yn y sefyllfa a adroddwyd ar Fis 3. 

Ceisiodd K Palmer eglurder ynghylch yr hyn y gallai'r Bwrdd Iechyd ei wneud i sicrhau bod newid sylfaenol yn digwydd mewn perthynas â'r risg hon. Atebodd S May trwy ddweud mai nod y Cynllun Iawndal a'r Adroddiadau Dysgu o Ddigwyddiadau a'u tebyg yw lleihau’r nifer o hawliadau yn y dyfodol. Fodd bynnag, mae nifer yr Hawliadau Esgeulustod Clinigol yn parhau i gynyddu, ynghyd â'r costau sy'n gysylltiedig â nhw oherwydd eu cymhlethdod, gan arwain at y pwysau risg ariannol a nodwyd yn yr adroddiad.

Ychwanegodd R Hughes at y drafodaeth drwy amlinellu'r amrywiol ddulliau a ddefnyddia’r Gyfarwyddiaeth Cleifion, Gofal a Diogelwch i ddysgu o achosion ac i adnabod tueddiadau a themâu. Dywedodd bod lle i wella o hyd, ond fod y tîm yn ymatebol i newidiadau ac yn addasu eu ffyrdd o weithio.

Mewn ymateb i ymholiad gan K Mason, eglurodd R Hughes fod y prosesau dysgu a rhannu risg yn rhai ar gyfer Cymru gyfan, a bydd newidiadau sydd ar ddod yn Rheoliadau Gweithio i Wella yn effeithio ar bob Bwrdd Iechyd. Cyfeiriodd at ei eitem 5.3 ar yr agenda, lle mae'r adroddiad yn edrych ar yr hyn y gallai’r newidiadau hyn ei olygu i'r Bwrdd Iechyd a'i berthynas â Chronfa Risg Cymru. Dywedodd S May bod cyfran y Bwrdd Iechyd o'r cytundeb rhannu risg yn cael ei hailasesu bob tair blynedd. 

Mewn ymateb i gwestiwn gan P Roseblade, cadarnhaodd S May ei fod wedi'i gydnabod fel risg ariannol ond nad yw wedi'i gynnwys yn y rhagolwg o’r sefyllfa ariannol hyd yma, ond disgwylir iddo ymddangos fel pwysau yn ddiweddarach yn y flwyddyn, o gwmpas Mis 5 a Mis 6.

Holodd P Roseblade a oedd hawliadau esgeulustod clinigol wedi cynyddu ers cyflwyno'r Ddyletswydd Gonestrwydd. Mewn ymateb, cytunodd R Hughes i edrych ar hyn a rhoi'r wybodaeth ddiweddaraf iddi y tu allan i'r cyfarfod. 


	Penderfyniad:
	Bod y Pwyllgor wedi: 
· NODI y colledion a'r taliadau arbennig a wnaed ar gyfer y cyfnod 1 Ebrill 2025 i 30 Mehefin 2025.
· NODI y risg o orwariant ar gytundeb rhannu risg Cronfa Risg Cymru o £6.5m.
· NODI y risgiau allweddol ar gyfer cynyddu gwerth y ddarpariaeth net cynyddol a'r cosbau a roddir am ddysgu gohiriedig hwyr. 

	Cam gweithredu:
	R Hughes i edrych i weld a fu cynnydd mewn hawliadau Esgeulustod Clinigol yn dilyn cyflwyno'r Ddyletswydd Gonestrwydd.

	5.2
	Adroddiad ar Gaffael a’r Cynllun Dirprwyo 


	
	Cyflwynodd S May yr eitem hon gan dynnu sylw at y meysydd allweddol canlynol:
· Contractau sydd angen cymeradwyaeth weinidogol, gan dynnu sylw at 'Dabl B' a oedd yn ymwneud ag Allanoli Triniaethau Llawfeddygol i fyrhau Amseroedd y Rhestrau Aros.
· Archebion Ôl-weithredol a Diffyg Derbynebu, gan nodi gwelliannau yn dilyn addysg â ffocws gyda rhai meysydd heriol a arweiniodd at glirio tua 400 o anfonebau.

	
	· Contract Ymgynghori ar gyfer Gwasanaethau Ymgynghori a Chynghori Digidol ar gyfer Iechyd. 

Mynegodd P Roseblade bryder bod Ysbyty Dewi Sant yn un o’r 3 Prif Ardal am Ddiffyg Derbynebu fel safle anghlinigol.  Mewn ymateb, rhoddodd S May sicrwydd i'r Pwyllgor bod hyfforddiant pwrpasol wedi'i dargedu yn parhau i gael ei ddarparu i'r Gyfarwyddiaeth Cyfleusterau a bydd hi'n cysylltu â'r Dirprwy Bennaeth Caffael newydd i dynnu sylw at y mater hwn. 
 
O James wnaeth gyflwyno’r agwedd ar yr adroddiad a oedd yn ymwneud â’r Weithdrefn Rheoli Ariannol. Dywedodd bod y diweddariadau i'r Cynlluniau Rheoli Ariannol yn cefnogi'r gwaith o gyflawni'r Cyfarwyddiadau Ariannol Sefydlog yn barhaus. Tynnwyd sylw at yr e-bost a rannwyd gyda'r Aelodau cyn y cyfarfod. Roedd yn cynnig crynodeb o'r newidiadau allweddol a wnaed i'r gweithdrefnau. Nododd ymhellach y bydd nifer o Gynlluniau Rheoli Ariannol yn dod ymlaen i'r cyfarfod ym mis Tachwedd.

Gofynnodd P Roseblade am i ddiweddariadau i’r Cynlluniau Rheoli Ariannol yn y dyfodol gynnwys atodiad manwl sy'n amlinellu'r newidiadau allweddol a wnaed.


	Penderfyniad:
	Bod y Pwyllgor wedi: 
· NODI’R sefyllfa mewn perthynas â materion caffael ar gyfer y cyfnod 01.04.2025 i 30.06.2025; 
· NODI’R diweddariad ar Prynu i Dalu a chyflawniad targed PSPP hyd at Mis 3 2025/26;
· CYMERADWYO’R Cynlluniau Rheoli Ariannol wedi'u diweddaru


	Cam gweithredu:
	Bydd diweddariadau i’r Cynlluniau Rheoli Ariannol yn y dyfodol yn cynnwys atodiad manwl i'r adroddiad sy'n amlinellu'r gwelliannau a wnaed i'r dogfennau. 


	5.3
	Cosbau am Ddiweddariad Tystiolaeth a Gyflwynir yn Hwyr


	
	Wrth gyflwyno'r adroddiad, rhoddodd R Hughes drosolwg manwl o'r broses ar gyfer Adroddiadau Dysgu o Ddigwyddiadau, o’r sbardunau cysylltiedig, o rôl Panel Ymgynghorol Dysgu o Ddigwyddiadau Cronfa Risg Cymru, yn ogystal â disgrifiad o ganlyniadau'r panel. Ar ben hynny, rhoddodd ddadansoddiad o statws y gosb ar gyfer y Bwrdd Iechyd dros y tri mis diwethaf, fel yr amlinellwyd yn yr adroddiad.

Rhoddodd R Hughes sicrwydd i’r Aelodau fod “Rhaglen Adfer Gwasanaethau Cyfreithiol” fewnol wedi’i chychwyn, ac o fewn y rhaglen wella hon gwnaed cysylltiad uniongyrchol â Phennaeth Diogelwch a Dysgu Cronfa Risg Cymru. Maen nhw wedi rhoi estyniadau untro ar gyfer achosion y Bwrdd Iechyd yn ogystal ag ataliad ar camau cosbi am 4 mis o fis Awst, gan symud y dyddiad cau i 22 Hydref 2025. Bwriad yr estyniadau hyn yw rhoi amser i'r Panel Cynghori Cenedlaethol ar Ddysgu gymeradwyo dysgu. Ar ben hynny, bydd cynghorwyr Cronfa Risg Cymru yn gweithio o fewn y Bwrdd Iechyd i gynghori a chefnogi dyluniad y Panel Adroddiadau Dysgu o Ddigwyddiadau mewnol. Y Panel hwn fydd yn goruchwylio perfformiad yn ogystal â gwneud asesiadau ar achosion cyn eu cyflwyno'n ffurfiol. Mae'r symudiad hwn yn adlewyrchu ymdrech ar y cyd i osgoi cosbau wrth gynnal atebolrwydd.
Rhoddwyd sicrwydd i’r Aelodau fod arfer gorau o feysydd eraill, e.e. Bwrdd Iechyd Prifysgol Betsi Cadwaladr, yn cael ei feincnodi.

Dywedodd R Hughes hefyd fod y Broses Newid Sefydliadol ar gyfer Gwasanaethau Cyfreithiol, sydd bellach wedi’i chwblhau, wedi gosod sylfaen ar gyfer model gweithredol mwy cadarn a symlach a fydd yn cael ei weithredu maes o law. Mae'r strwythur diwygiedig yn cyflwyno mwy o wahanu o fewn tîm cyfreithiol presennol i ganiatáu iddyn nhw ganolbwyntio ar feysydd diffiniedig. Dywedodd hefyd mai'r nod yw tynnu allan o’r rhaglen adfer a dychwelyd i fusnes fel arfer – ond â strwythurau, systemau a phrosesau mwy effeithlon ac effeithiol, a chyda cydweithio ac ymgysylltu clir â rhanddeiliaid allweddol gan gynnwys Cronfa Risg Cymru a Gwasanaethau Cyfreithiol a Risg. 

Cadarnhaodd R Hughes hefyd fod y Bwrdd Iechyd wedi'i gynrychioli ar Baneli Dysgu o Ddigwyddiadau Cronfa Risg Cymru, sy'n rhoi cipolwg gwerthfawr ar y trothwyon ar gyfer tystiolaeth a disgwyliadau'r Panel ynghylch dysgu. 

Gofynnodd H Lentle am eglurhad o’r amseriad ar gyfer gweithredu'r strwythurau gweithredol newydd ar gyfer Dysgu o Ddigwyddiadau a Hawliadau. Mewn ymateb, dywedodd R Hughes, gyda chefnogaeth y gweithlu, y dylai'r strwythur newydd ddechrau cael ei weithredu o fewn tair i bedair wythnos. Dywedodd bod y gweithrediad wedi’i ohirio, ond roedd hyn er mwyn ymgorffori adborth a gwrth-argymhellion y tîm, a bod hynny wedi arwain at adolygiad o’r strwythur arfaethedig a gwelliannau.

Gofynnodd P Roseblade a oedd yr ailstrwythuro wedi creu angen am unrhyw adnoddau ychwanegol. Atebodd R Hughes gan ddweud bod gwell defnydd o ddatrysiadau digidol wedi gwella effeithlonrwydd a chaniatáu i'r newidiadau strwythur gael eu cyflawni o fewn y cyllidebau presennol. 


	Penderfyniad:
	NODWYD yr adroddiad.


	Cam gweithredu:
	Ni nodwyd unrhyw gamau gweithredu.

	6. 
	GWEITHGAREDD GWRTH-DWYLL

	6.1
	Adroddiad Gwrth-dwyll Lleol

	
	Tynnodd A Williams sylw at feysydd allweddol yr adroddiad, a dywedodd fod y tîm wedi llwyddo penodi person i’r Swydd Arbenigwr Gwrth-dwyll Lleol wag. Mae’r ymgeisydd llwyddiannus i fod i ddechrau ddiwedd mis Awst. 

Tynnodd P Roseblade sylw at fformat yr adroddiad Diweddariad Ymchwiliadau Gwrth-dwyll, gan nodi bod y gwahaniaethau lliw yn ddefnyddiol wrth geisio'r sicrwydd o'r adroddiad.

Tynnodd P Roseblade sylw hefyd at yr adran 'Hysbysu a Chynnwys' yn yr adroddiad diweddaru, a holodd am y cyfeiriad a wnaed at y cyfryngau cymdeithasol. Atebodd A Williams trwy ddweud bod y Tîm Gwrth-Dwyll yn edrych ar ddefnyddio Viva Engage, sef platfform cyfryngau cymdeithasol mewnol sy'n rhan o becyn Microsoft 365, fel rhan o ddull aml-foddol o wella ymwybyddiaeth ymhlith gweithlu gwasgaredig. 

Wrth gloi eitem olaf yr adroddiad, rhoddodd M Newport-Edwards drosolwg o Ddeddf Troseddau Economaidd, Tryloywder Corfforaethol 2023 (EKTA), gan ganolbwyntio ar y drosedd gorfforaethol newydd o fethu ag atal twyll, a fydd yn dod i rym o fis Medi 2025. Rhoddodd sylw i’r meysydd allweddol canlynol o'r adroddiad:
· bod sefydliadau mawr yn atebol am drosedd os ydynt yn elwa o dwyll a gyflawnir gan weithiwr neu asiant ac na allant ddangos gweithdrefnau atal twyll rhesymol.
· Nid oes angen budd gwirioneddol—mae budd bwriadedig yn ddigon i roi atebolrwydd.
· Mae meini prawf ar gyfer pennu pa sefydliadau sydd o fewn y cwmpas i’w cael ym mharagraff 2.4 o'r adroddiad ac mae’n cyfeirio at ganllawiau Llywodraeth y DU ac Awdurdod Gwrth-dwyll y GIG, er mwyn asesu a yw'r Bwrdd Iechyd yn bodloni meini prawf sefydliad mawr a bod y tîm yn cysylltu â phrosesau asesu risg y Bwrdd Iechyd yn ôl yr angen. 

Awgrymodd P Roseblade y dylai'r Tîm Gwrth-dwyll Lleol archwilio'r posibilrwydd o orfodi gofynion Hyfforddiant Gwrth-dwyll ar gyfer y Bwrdd Iechyd i wella dysgu yn y maes hwn a dywedodd wrth y tîm i gysylltu â G Watts i gael cyngor a chyfeirio. 


	Penderfyniad:
	NODWYD yr adroddiad.


	Cam gweithredu:
	Mae'r Tîm Gwrth-Dwyll Lleol wedi archwilio'r posibilrwydd o orfodi gofynion Hyfforddiant Gwrth-Dwyll ar gyfer y Bwrdd Iechyd i wella dysgu yn y maes hwn a dywedodd wrth y tîm i gysylltu â G Watts i gael cyngor a chyfeirio. 

	7. 
	ADOLYGIADAU ARCHWILIO A GWEITHGAREDD SICRWYDD

	7.1
	Olrheiniwr Argymhellion Archwilio 


	
	Tynnodd C Hamblyn sylw at y meysydd allweddol canlynol wrth gyflwyno'r adroddiad a'r dull ar ei newydd wedd:
· Bellach dim ond camau gweithredu hwyr sy’n cael eu hamlygu yn adroddiad yr Olrheiniwr Archwilio, gyda’r nod o’i gwneud yn haws i’r Pwyllgor ganolbwyntio. Bydd yr olrheiniwr llawn dal ar gael ar Admincontrol ar gyfer adolygiadau manylach.
· Mae’r Grŵp Arweinyddiaeth Weithredol wedi adolygu’r olrheiniwr ac wedi cydnabod angen i asesu perthnasedd hen gamau gweithredu ac i uwchgyfeirio eitemau sy’n hwyr i gael eu hadolygu a'u cau.
· Mae ymdrechion ar y gweill i gael gwared ar hen weithredoedd diangen, i wella ymatebion rheoli, ac i addysgu timau trwy gyflwyno Llawlyfr Archwilio newydd a ddatblygwyd gan y Tîm Sicrhau Ansawdd a Chydymffurfiaeth.
· Mae deialog agored yn parhau gyda chydweithwyr Archwilio er mwyn sicrhau bod camau gweithredu sydd wedi bod ar agor ers tro dal yn berthnasol ac yn briodol. 
Mynegodd K Palmer bryder am nifer y camau gweithredu hwyr. Gofynnodd a oedd y rhai hŷn yn dal yn berthnasol ynteu a oedden nhw bellach yn ddiangen.  Fe wnaeth C Hamblyn gydnabod y pryderon, gan nodi ymdrechion parhaus i dacluso’r olrheiniwr, i wella ansawdd ymatebion gan reolwyr, ac i ail-atgoffa arweinwyr archwilio o bwysigrwydd gosod terfynau amser realistig o'r cychwyn cyntaf ac i gynnal adolygiadau rheolaidd.
Rhoddodd P Dalton sicrwydd i’r Pwyllgor fod deialog agored yn digwydd rhwng Cydweithwyr Archwilio a'r Bwrdd Iechyd, ac fe wnaeth gydnabod y gallai camau gweithredu ddod yn ddiangen dros amser a bod craffu gan y Pwyllgor yn allweddol i gynnal ffocws a pherthnasedd.
Wrth gloi'r eitem, diolchodd P Roseblade i'r tîm am ddatblygiadau'r adroddiad, gan groesawu'r dull newydd. Tynnodd sylw at yr awgrymiadau o ran Meysydd Archwilio Mewnol i ganolbwyntio arnynt, sydd ar dudalen 2 y papur clawr, ac awgrymodd y dylid ychwanegu naratif pellach at yr adran hon mewn adroddiadau yn y dyfodol a fyddai’n dangos perfformiad cymharol a rhesymeg dros unrhyw newidiadau mewn ffocws chwarter ar ôl chwarter. Cytunodd C Hamblyn ac E Samways i gysylltu â’r maes hwn hefyd, gan y gellid cofnodi cyfeiriadau yma hefyd mewn perthynas ag adolygiadau dilynol.

	Penderfyniad:
	Bod y Pwyllgor wedi NODI’R Adroddiad ac yn CYTUNO ar y sicrwydd a ddarparwyd. 

	Cam gweithredu:
	Adran ar yr awgrymiadau o ran Meysydd Archwilio Mewnol i ganolbwyntio arnynt yn y papur clawr i gynnwys naratif pellach sy'n dangos perfformiad cymharol a rhesymeg dros unrhyw newidiadau mewn ffocws chwarter ar ôl chwarter, a chyfeiriad at adolygiadau dilynol Archwilio Mewnol. 

	7.2
	Adroddiad Cynnydd Archwilio Mewnol Partneriaeth Cydwasanaethau GIG Cymru

	
	Tynnodd P Dalton sylw'r Aelodau at adran 5 o'r adroddiad a chanmolodd y Bwrdd Iechyd am y gwelliant ym mherfformiad yr holiaduron ar ôl archwiliad. Dywedodd bod Adroddiad Cydymffurfiaeth Ariannol a Thechnegol Ysbyty'r Tywysog Siarl, sydd ar ffurf drafft yn nhabl 3 yr atodiadau, wedi'i ddiweddaru ers hynny ac yn wedi cael canlyniad sgôr 'Sicrwydd Sylweddol'. Mae'r adroddiad terfynol ar fin cyrraedd.


	Penderfyniad:
	NODWYD yr adroddiad.


	Cam gweithredu:
	Ni nodwyd unrhyw gamau gweithredu. 

	7.3
	Adroddiadau Adolygu Archwilio Mewnol PCGC


	7.3.1
	Adolygiad Archwilio Mewnol – Rheoli Gofal Diwedd Oes – Terfynol


	
	Cyflwynodd E Samways yr adroddiad gan dynnu sylw at y canfyddiadau a'r argymhellion allweddol, a chan nodi bod y sgôr sicrwydd yn un o 'Sicrwydd Cyfyngedig'. Roedd yr adroddiad yn dweud bod hyfforddiant yn faes risg allweddol. 

Rhoddodd C Thompson sicrwydd i'r Pwyllgor y byddai canfyddiadau'r adolygiad hwn yn cael eu cynnwys yn rhaglen waith y Grŵp Strategaeth Marw'n Dda sy'n adrodd i'r Pwyllgor Datblygu Strategol. 

Mewn ymateb i K Palmer, a holodd pam mai dim ond nawr y mae hyfforddiant wedi'i nodi, cytunodd C Thompson i ymchwilio i'r pwynt hwn ac i rhoi sicrwydd i'r Pwyllgor Datblygu Strategol ym mis Hydref 2025. 

Yn dilyn trafodaeth, cydnabu’r Pwyllgor y gallai’r dirwedd strwythurol fod ychydig yn gliriach yn y maes hwn, a myfyriodd ei fod yn cyffwrdd â sawl portffolio. Gan gydnabod yr her, rhoddwyd sicrwydd i’r Pwyllgor y byddai C Thompson yn ailedrych ar yr adolygiad archwilio a'r argymhellion gyda'r Arweinwyr Gweithredol perthnasol. Os byddai angen am unrhyw newidiadau i'r argymhellion ac ymatebion y rheolwyr, byddai'r rhain yn dychwelyd i'r Pwyllgor yn dilyn gwaith ymgysylltu a chytundeb â Chydweithwyr Archwilio Mewnol. Yn y cyfamser, bydd yr archwiliad yn cael ei ychwanegu at y Olrheiniwr Archwilio yn unol â'r broses arferol ar gyfer monitro gan y Pwyllgor hwn.


	Penderfyniad:
	NODWYD yr adroddiad.


	Cam gweithredu:
	· C Thompson i ailystyried yr adolygiad archwilio a'r argymhellion gyda'r Arweinwyr Gweithredol perthnasol, ac os bydd angen am unrhyw newidiadau i'r argymhellion ac ymatebion y rheolwyr, byddai'r rhain yn dychwelyd i'r Pwyllgor yn dilyn gwaith ymgysylltu a chytundeb â Chydweithwyr Archwilio Mewnol.
· C Thompson i archwilio'r risg ynghylch hyfforddiant a nodwyd yn yr adolygiad archwilio ac adrodd yn ôl i'r Pwyllgor Datblygu Strategol nesaf.


	7.3.2 
	Adolygiad Archwilio Mewnol – Cronfa Risg Cymru Terfynol

	
	Cyflwynodd E Samways yr adroddiad gan nodi mai adolygiad blynyddol yw hwn o drefniadau'r Byrddau Iechyd ar gyfer cydymffurfio â Safonau Cronfa Risg Cymru. 

Cyfeiriodd P Roseblade at eitem 5.3 ar yr agenda a myfyriodd ar y safbwynt y mae’r Bwrdd Iechyd wedi'i adrodd ynghylch Adroddiadau Dysgu o Ddigwyddiadau (LFERs) a'r cosbau cysylltiedig, a sut nad oedd hynny'n cyd-fynd â'r adroddiad hwn a gafodd sgôr 'Sicrwydd Rhesymol'. Mewn ymateb, cadarnhaodd E Samways fod proses a pherfformiad LFER y tu allan i gwmpas yr adolygiad hwn.


	Penderfyniad:
	NODWYD yr adroddiad.


	Cam gweithredu:
	Ni nodwyd unrhyw gamau gweithredu.

	7.3.3
	Adolygiad sicrwydd Mewnol – Adolygiad Olrheiniwr Argymhellion Archwilio


	
	Cyflwynodd E Samways yr adroddiad gan nodi'r sgôr 'Sicrwydd Rhesymol'. Tynnodd sylw at y ffaith mai prif ganfyddiad yr adolygiad oedd cryfhau naratif y prosesau cau o fewn system AMaT, rhywbeth yr oedd y tîm eisoes wedi'i gydnabod ac yn ei ddatblygu. 

	Penderfyniad:
	NODWYD yr adroddiad.


	Cam gweithredu:
	Ni nodwyd unrhyw gamau gweithredu pellach.

	7.3.4
	Adolygiad Sicrwydd Mewnol – Datgarboneiddio – Dilyniant 


	
	Dywedodd P Dalton mai adolygiad dilynol oedd hwn, a oedd yn edrych ar sut gweithredwyd y camau rheoli y cytunwyd arnynt o'r Archwiliad Datgarboneiddio a gyhoeddwyd ym mis Mai 2024. Tynnodd sylw at y trosolwg yn yr adroddiad, gan nodi cynnydd cadarnhaol yn erbyn y camau gweithredu yn gyffredinol.

Tynnodd C Thompson sylw at argymhellion 4.1 a 4.2, ac awgrymodd y dylai gyfarfod â P Dalton y tu allan i'r Pwyllgor er mwyn adolygu a mireinio’r argymhellion i sicrhau eu bod yn gyraeddadwy ac yn briodol. 

Canmolodd C Thompson a'r Pwyllgor y Rheolwr Cynaliadwyedd am ei waith yn y maes hwn, yn enwedig yn erbyn y cefndir ariannol heriol.

Ailadroddodd S May y pryderon yr oedd eisoes wedi’u mynegi ynghylch cyfeirio at 'Gynllun Wedi’i Gostio a Strategaeth Ariannu', ac awgrymodd ei bod hefyd yn cyfarfod â C Thompson a P Dalton i ailystyried yr argymhelliad archwilio hwn gan nad yw'n gyraeddadwy nac yn dderbyniol ar hyn o bryd o safbwynt ariannol.

Gofynnodd P Roseblade pam nad oedd sgôr dilynol wedi'i defnyddio, a rhoddodd P Dalton eglurhad o’r newidiadau i’r dull o gynnal adolygiadau dilynol yn dilyn gweithredu'r Safonau Archwilio Mewnol byd-eang. Cytunwyd y byddai'n ailadrodd y manylion ynghylch y broses ddilynol yn Adroddiad Diweddaru'r Archwiliad Mewnol i'r cyfarfod nesaf.


	Penderfyniad:
	NODWYD yr adroddiad.


	Cam gweithredu:
	· C Thompson, S May a P Dalton i gyfarfod i adolygu argymhellion 4.1 a 4.2. 
· P Dalton i nodi'r dull o ddilyn adolygiadau o fewn y diweddariad Adroddiad Cynnydd Archwilio Mewnol nesaf i gyfarfod mis Tachwedd. 

	7.3.5
	Adolygiad Archwiliad Mewnol – Systemau Ariannol – Terfynol


	
	Cyflwynodd E Samways yr adroddiad gan dynnu sylw at y ddau faes ffocws, sef arian mân a cholledion. Llongyfarchodd y Pwyllgor y Gyfarwyddiaeth Gyllid ar ennill sgôr 'Sicrwydd Sylweddol'. 


	Penderfyniad:
	NODWYD yr adroddiad.


	Cam gweithredu:
	Ni nodwyd unrhyw gamau gweithredu. 

	7.3.6
	Adolygiad Archwiliad Mewnol – Mynediad at Feini Prawf Diagnostig


	
	Tynnodd P Dalton sylw at ganfyddiadau'r adroddiad, gan nodi bod sgôr 'Sicrwydd Rhesymol' wedi'i chael. Dywedodd y Pwyllgor fod yr arweinwyr a oedd yn rhan o'r adolygiad wedi mynd ati’n gyflym i nodi'r camau gweithredu angenrheidiol ac i osod amserlenni effeithlon ar gyfer eu cwblhau.


	Penderfyniad:
	NODWYD yr adroddiad.


	Cam gweithredu:
	Ni nodwyd unrhyw gamau gweithredu.



	7.4
	Archwilio Cymru – Diweddariad y Pwyllgor Archwilio a Risg 


	
	Rhoddodd cydweithwyr Archwilio Cymru'r wybodaeth ddiweddaraf i'r Pwyllgor am y gwaith archwilio ar gyfrifon a pherfformiad sydd ar y gweill a’r hyn sydd wedi’i gynllunio. Tynnodd D Griffiths sylw at statws y gwaith archwilio perfformiad a gynlluniwyd, gan nodi'r diweddariad ar wahân yn eitem 7.5 ar yr agenda sy’n ymwneud â Adolygiad Archwilio Cymru 'Mynd i'r Afael â'r Heriau Gofal a Gynlluniwyd', y mae A Doughton yn bresennol i gyflwyno.

Cyflwynodd S Stark y diweddariad ar y cyfrifon gan nodi bod y datganiadau ariannol wedi'u llofnodi a'u hardystio ers y cyfarfod diwethaf, ac mai’r maes gweithgaredd sylweddol nesaf fydd archwilio Adroddiad a Chyfrifon Cronfeydd Elusennol 2024–2025, sydd i fod i ddechrau yn yr hydref i gydymffurfio â therfyn amser y Comisiwn Elusennau, sef 31 Ionawr 2026.


	Penderfyniad:
	NODWYD yr adroddiad.


	Cam gweithredu:
	Ni nodwyd unrhyw gamau gweithredu pellach.


	7.5
	Adolygiad Archwilio Cymru – Mynd i’r Afael â’r Heriau Gofal Wedi’i Gynllunio
	

	
	Dywedodd A Doughton wrth y Pwyllgor fod yr archwiliad hwn yn rhan o adolygiad gorfodol ar draws pob Bwrdd Iechyd yng Nghymru i ystyried cynnydd wrth fynd i'r afael â heriau gofal wedi'i gynllunio a lleihau ôl-groniad ar y rhestrau aros.

Wrth roi crynodeb o ganfyddiadau’r adolygiad, dywedodd A Doughton fod yr adroddiad wedi dod i’r casgliad bod y Bwrdd Iechyd wedi lleihau nifer yr arosiadau hir iawn, er y cydnabuwyd bod y digwyddiad critigol ym mis Hydref 2024 yn Ysbyty Tywysoges Cymru wedi effeithio ar adferiad rhestrau aros. Nododd yr adroddiad hefyd fod gan y Bwrdd Iechyd gynlluniau da ar gyfer y tymor byr, ond bod angen iddo ddatblygu ei gynllun gwasanaethau clinigol er mwyn helpu i lunio gwasanaethau a all ddygymod â’r twf disgwyliedig yn y galw mewn ffordd gynaliadwy yn y tymor hwy. Daeth yr adroddiad hefyd i’r casgliad bod angen i’r Bwrdd Iechyd wella sut mae’n adrodd ar niwed sy’n deillio o oediadau o ran gofal wedi’i gynllunio.

Rhoddodd A Doughton sicrwydd i’r Pwyllgor nad oedd y canfyddiadau’n annhebyg i’r hyn a welwyd â nifer o Fyrddau Iechyd eraill yng Nghymru, ac nad oedd yr ymateb i Ddigwyddiad Critigol yn Ysbyty Tywysoges Cymru yn peryglu adferiad yn ormodol, felly dylid cydnabod ymateb cadarnhaol gan y rheolwyr.

Nododd y Pwyllgor fod gwaith ar y gweill i wella cadernid ymateb y rheolwyr ac y byddai hyn yn cael ei adrodd i'r cyfarfod ym mis Tachwedd 2025. 

Awgrymodd K Palmer y dylai'r Pwyllgor Datblygu Strategol ganolbwyntio ar sut mae'r Bwrdd Iechyd yn cymharu trawsnewid gwasanaethau â gwelliannau tymor byr, ac y dylai ganolbwyntio ar drawsnewid cynaliadwy. Byddai'n trafod y pwynt hwn gyda C Thompson, sef Arweinydd Gweithredol y Pwyllgor Datblygu Strategol. 

Gofynnodd H Lentle am eglurhad o’r sylw mai dim ond 'eithaf da' oedd ymgysylltiad y Bwrdd Iechyd yn ystod yr adolygiad archwilio. Mewn ymateb, dywedodd A Doughton fod y digwyddiad critigol wedi rhoi pwysau ar ddechrau'r archwiliad, a bod hynny yn ddealladwy, a bod dychweliad ymateb y rheolwyr wedi cymryd ychydig yn hirach nag a ragwelwyd. Fodd bynnag, ar y cyfan nid oedd unrhyw bryderon sylweddol, a diolchwyd i Swyddogion y Bwrdd Iechyd am eu hymgysylltiad.  
 

	Penderfyniad:
	NODWYD yr adroddiad.


	Cam gweithredu:
	Un peth y dylai'r Pwyllgor Datblygu Strategol ganolbwyntio arno yw sut mae'r Bwrdd Iechyd yn cymharu trawsnewid gwasanaethau â gwelliannau tymor byr, a dylai trawsnewid cynaliadwy gael sylw penodol.


	7.6.
	Archwilio Cymru – Atodiad Adroddiad Archwilio Cyfrifon


	
	Cyflwynodd S Stark adroddiad a oedd yn nodi'r argymhellion a ddeilliodd o adolygiad Archwilio Cymru o gyfrifon 2024–2025, yn ogystal â diweddariad ar y cynnydd y mae'r Bwrdd Iechyd wedi'i wneud yn erbyn argymhellion y blynyddoedd blaenorol. Ar gyfer sefydliad o faint a chymhlethdod y Bwrdd Iechyd, dywedodd fod pa mor gryno oedd yr adroddiad yn adlewyrchiad cadarnhaol iawn o ansawdd y cyflwyniad cyfrifon. 
Tynnodd K Palmer sylw at yr argymhellion a oedd yn ymwneud â phroblemau systemau digidol o 2022–2023, gan nodi nad oedd rhai argymhellion wedi'u gweithredu. Mewn ymateb, eglurodd S May nad oedd y Bwrdd Iechyd yn cytuno â rhai argymhellion sy'n gysylltiedig â systemau o 2022–2023, a hynny oherwydd eu bod yn ymwneud â systemau allanol sydd ddim o fewn rheolaeth y Bwrdd Iechyd. Nododd hefyd y byddai Retinue yn cael ei dynnu oddi ar y rhestr gan nad yw'n cael ei defnyddio mwyach. 
Tynnodd P Roseblade sylw at yr argymhelliad a oedd yn ymwneud â 'Didyniadau Aberthu Cyflog'. Atebodd S May trwy gadarnhau fod y Bwrdd Iechyd, yn dilyn adolygiad technegol, yn credu bod eu hadroddiadau'n gywir ac y byddai ail-ychwanegu aberthiadau cyflog a datgelu buddion mewn nwyddau yn arwain at gyfrif ddwywaith. Nododd S Stark y byddai'r argymhelliad hwn yn cael ei ddileu o adroddiadau yn y dyfodol ac y byddai argymhellion eraill yn cael eu hailystyried yn archwiliad cyfrifon 2025–2026 lle bo'n briodol. 

	Penderfyniad:
	NODWYD yr adroddiad.

	Cam gweithredu:
	Ni nodwyd unrhyw gamau gweithredu.

	8. 
	EITEMAU CYDSYNIAD

	8.1
	I’W CYMERADWYO

	8.1.1
	Cofnodion heb eu cadarnhau o’r cyfarfod a gynhaliwyd ar 22 Mai 2025


	Penderfyniad:
	Cafodd cofnodion heb eu cadarnhau’r cyfarfod a gynhaliwyd ar 22 Mai 2025 eu CYMERADWYO



	8.1.2
	Cofnodion heb eu cadarnhau o’r cyfarfod Mewn Pwyllgor a gynhaliwyd ar 22 Mai 2025

	Penderfyniad:
	Cafodd Cofnodion heb eu cadarnhau o gyfarfod Preifat y Pwyllgor a gynhaliwyd ar 22 Mai 2025 eu CYMERADWYO


	8.1.3
	Cofnodion heb eu cadarnhau o Gyfarfod Arbennig y Pwyllgor a gynhaliwyd ar 25 Mehefin 2025

	Penderfyniad:
	CYMERADWYWYD cofnodion heb eu cadarnhau cyfarfod arbennig y Pwyllgor a gynhaliwyd ar 25 Mehefin 2025.


	8.1.4
	Adroddiad Blynyddol Drafft y Pwyllgor 2024͏–25

	Penderfyniad
	CYMERADWYWYD Adroddiad Blynyddol y Pwyllgor ar gyfer 2024–2025.


	8.2
	I’W NODI

	8.2.1
	Cylch Busnes Blynyddol 2025

	Penderfyniad
	NODWYD Cylch Busnes Blynyddol y Pwyllgor


	8.2.2
	Blaengynllun Gwaith y Pwyllgor 

	Penderfyniad
	NODWYD Blaengynllun y Pwyllgor.


	8.2.3 
	Adroddiad Rheolau Sefydlog – Amrywiad neu Doriadau

	Penderfyniad
	NODWYD yr Adroddiad Rheolau Sefydlog ͏– Amrywiad neu Doriadau.


	8.2.4 
	Canlyniad Arolwg Hunan-effeithiolrwydd y Pwyllgor a'r Cynllun Gwella 

	Penderfyniad 
	NODWYD canlyniad Arolwg Hunan-effeithiolrwydd y Pwyllgor. 


	9. 
	CAU BUSNES Y CYFARFOD 

	9.1
	Unrhyw Faterion Eraill

	
	Ni nodwyd unrhyw eitemau pellach.


	9.2
	Sut wnaethom ni yn y cyfarfod hwn?


	
	Dywedodd Cadeirydd y Pwyllgor pe bai gan Aelodau'r Pwyllgor unrhyw sylwadau ynghylch sut yr aeth y cyfarfod heddiw, y gallent eu rhannu gyda hi a’r Tîm Llywodraethu Corfforaethol y tu allan i'r cyfarfod.

	9.3
	Adroddiad Cryno’r Pwyllgor 


	
	Dywedodd Cadeirydd y Pwyllgor y byddai hwn yn cael ei ddrafftio y tu allan i'r cyfarfod gan y Tîm Llywodraethu. 

	10. 
	EITEMAU I'W TRAFOD YN Y SESIWN GAEEDIG

	10.1
	· Y Gofrestr Risg Sefydliadol – Risgiau Sensitif o ran Busnes
· Gweithdrefn Rheolaethau Ariannol – Tâl Meddygol Amrywiol – Crynodeb o Doriadau Awdurdodedig

	11. 
	DYDDIAD AC AMSER Y CYFARFOD NESAF

	11.1
	Mae'r cyfarfod nesaf wedi'i drefnu ar gyfer 13 Tachwedd 2025.

